
					Prawfddarllenwyd y dudalen hon

Digyrith fendith a fu—ei fadiain

Ddyfodiad i Gymru;

Ef oedd rydd wr celfydd cu,

Llawn aidd i gynllunyddu.



I adeiladwyr deheulaw ydoedd,

A'u diflin noddwr hyd ei flynyddoedd,

Addurnai'n enwawg luosawg lysoedd;

Yn llwyr y dylid drwy'n holl ardaloedd

Gydnabod mai diymmod oedd—helaeth

Iawn, a thra odiaeth yn ei weithredoedd.



Band tlws y crafai a'i bwyntl a'i 'sgrifell

A mawr ddyhewyd, ie, mor ddiell,

Tan lawenu y tynai ei linell,

Bu ddewr, i'w ga'mol, heb ei ddirgymhell;

Cywir oedd, p'le ceir ei well—na chystal,

Gwr gonest, dyfal, ar graig neu ' stafell.



Canllaw a noddwr y cynllunyddion,

A'u hoff hardd ddoniawl hyfforddydd union,

E wnai'i gymeriad enwogi Meirion,

Carai iawn weddiant y cywreinyddion;

Bydd hirfaith gufaith gofion—am ei fri,

A'i fawr ddaioni i fyrdd o ddynion.



Gwiwdeg bendefig ydoedd,

Mawr ei werth yn Nghymru oedd.



Bu megys tad mâd i mi—y' nghanol

Anghenion a thlodi,

A'i brif nôd oedd fy nghodi

Mewn gwawl, i hyfrydawl fri.

